
AMICALA DAI PATOISAN DE SAVEGNI, FORI et einveron

*=*-

Lo deçando 16 de setteimbro Iè patoisan

de l'Amicala se sant retrovâ à Forî
pè on bî tein de tsautein. L'ant honora
M. Albert Décosterd de Forî qu'a ètâ
accrotsî pè on tenomobilo et qu'a
sobrâ à l'èpetau, pu Dama Olga Rega-

mey de Savegny que tot lo velâdzo
plliore dâo tant l'îre amâi'e, et pu oncora

on erano patoisan que manquâve pas
on concoû, M. Ami Reymond de Forî,

qu'a passa mé de 10 an à l'èpetau à Tiully et que recevâi adì se vesite
avoué on bon sorire. Cein fâ rìdo maubin de pe rein Iè vére permi
no. Lo presideint F. Lambelet dèvese de la fîta que se prepare pè
Bulle, que sarà granta et balla.
Faut requemincî Iè rèpètechon avoué la petita chorale lo deveindro
né 6 d'otôbre 1989 à 20 h. tsi Christin à Forî. Et pu, tsacon lyè,
conte, tsante,djuve,po lo plliésî de trétî, tant qu'âo devèloné.
Ora, ein-an po Bulle, po lâi reincontrâ tî clliâo que mantîgnant fermo
noûtron patrimoine

M.-L. G.

APRI LA FITA DAI PATOISAN A BULLE

Hiè la Grevîre l'îre destra balla dâo tant lo sèlâo clliérîve cilia premî-
re demaindze d'otôbre 1989. A Bulle, Patoisan et dzein dâo Costume
frebordzâi s'îrant acouquelyî po prepara onna fPta de sorta. Et la fPta
l'a ètâ de sorta. Tsacon ein vouerderâ lo rassovenî. Ami frebordzâi,
voutre vesin dâo Payî de Vaud l'ant lo tieu tot reboulyî et vo diant
on pucheint gran macî

M.-L. G.

